
Shri Krishnachaturvimshati Stotram

ஶ்ரீக்ரு’ஷ்ணசதுர்விம்ஶதிஸ்தோத்ரம்

கேஶவம் கேஶிமத²நம் வாஸுகேர்நோக³ஶாயிநம் ।
ராஸக்ரீடா³விலாஸாட்⁴யம் க்ரு’ஷ்ணம் வந்தே³ ஜக³த்³கு³ரும் ॥ 1॥
நாராயணம் நரஹரிம் நாரதா³தி³பி⁴ரர்சிதம் ।
தாரகம் ப⁴வப³ந்தா⁴நாம் க்ரு’ஷ்ணம் வந்தே³ ஜக³த்³கு³ரும் ॥ 2॥
மாத⁴வம் மது⁴ராவாஸம் பூ⁴த⁴ரோத்³தா⁴ரகம் விபு⁴ம் ।
ஆதா⁴ரம் ஸர்வபூ⁴தாநாம் க்ரு’ஷ்ணம் வந்தே³ ஜக³த்³கு³ரும் ॥ 3॥
கோ³விந்த³மிந்து³வத³நம் ஶ்ரீவந்த்³யசரணாம்பு³ஜம் ।
நவேந்தீ³வரஸங்காஶம் க்ரு’ஷ்ணம் வந்தே³ ஜக³த்³கு³ரும் ॥ 4॥
விஷ்ணுமுஷ்ணீஷபூ⁴ஷாட்⁴யம் ஜிஷ்ணும் தா³நவமர்த³நம் ।
த்ரு’ஷ்ணாப⁴யப்ரபே⁴த்தாரம் க்ரு’ஷ்ணம்வந்தே³ஜக³த்³கு³ரும்॥ 5॥ (க்ரு’ஷ்ணாப⁴யப்ரபே⁴த்தாரம்)

மது⁴ஸூத³நம் விதி⁴நுதம் பு³த⁴மாநஸவாஸிதம் ।
த³தி⁴சோரம் மஹாபா⁴க³ம் க்ரு’ஷ்ணம் வந்தே³ ஜக³த்³கு³ரும் ॥ 6॥
த்ரிவிக்ரமம் த்ரிலோகேஶம் ப⁴வதா³தி³விஜைர்நுதம் । (வ்ரு’ஷாத்³யதி³திஜைர்நுதம்)
கவிம் புராணபுருஷம் க்ரு’ஷ்ணம் வந்தே³ ஜக³த்³கு³ரும் ॥ 7॥
வாமநம் ஶ்ரீமதா³காரம் காமிதார்த²ப²லப்ரத³ம் ।
ராமாநுஜம் ஸாமலோலம் க்ரு’ஷ்ணம் வந்தே³ ஜக³த்³கு³ரும் ॥ 8॥
ஶ்ரீத⁴ரம் ஶ்ரீத⁴ராநுதம் ராதே⁴யாத்³யைர்நுதம் ஹரிம் ।
ராதா⁴விட³ம்ப³நாஸக்தம் க்ரு’ஷ்ணம் வந்தே³ ஜக³த்³கு³ரும் ॥ 9॥
ஹ்ரு’ஷீகேஶம் விஷாவாஸம் பி⁴ஷஜம் ப⁴வரோகி³ணாம் ।
துஷாராத்³ரிஸுதாவந்த்³யம் க்ரு’ஷ்ணம் வந்தே³ ஜக³த்³கு³ரும் ॥ 10॥
பத்³மநாப⁴ம் பத்³மநேத்ரம் பத்³மாஹ்ரு’த்பத்³ம ப³ம்ப⁴ரம் ।
ஆத்⁴மாதமுரலீலோலம் க்ரு’ஷ்ணம் வந்தே³ ஜக³த்³கு³ரும் ॥ 11॥
தா³மோத³ரம் ஶ்யாமலாங்க³ம் ஸோமஸூர்யவிலோசநம் ।

சாமீகராம்ப³ரத⁴ரம் க்ரு’ஷ்ணம் வந்தே³ ஜக³த்³கு³ரும் ॥ 12॥
ஸங்கர்ஷணம் வேங்கடேஶம் ஓங்காராகாரமவ்யயம் ।
ஶங்க²சக்ரக³தா³பாணிம் க்ரு’ஷ்ணம் வந்தே³ ஜக³த்³கு³ரும் ॥ 13॥
வாஸுதே³வம் வ்யாஸநுதம் பா⁴ஸுராப⁴ரணோஜ்ஜ்வலம் ।
தா³ஸபோஷணஸம்ஸக்தம் க்ரு’ஷ்ணம் வந்தே³ ஜக³த்³கு³ரும் ॥ 14॥
ப்ரத்³யும்நமாம்நாயமயம் க²த்³யோதநமயார்சிதம் ।
வைத்³யநாத²ம் ப்ரபஞ்சாஸ்யம் க்ரு’ஷ்ணம் வந்தே³ ஜக³த்³கு³ரும் ॥ 15॥
அநிருத்³த⁴ம் த்⁴ருவநுதம் ஶுத்³த⁴ஸங்கல்பமவ்யயம் ।
ஶுத்³த⁴ப்³ரஹ்மாநந்த³ரூபம் க்ரு’ஷ்ணம் வந்தே³ ஜக³த்³கு³ரும் ॥ 16॥
நரோத்தமம் புராணேஶம் முரதா³நவவைரிணம் ।
கருணாவருணாவாஸம் க்ரு’ஷ்ணம் வந்தே³ ஜக³த்³கு³ரும் ॥ 17॥
அதோ⁴க்ஷஜம் ஸுதா⁴லாபம் பு³வமாநஸவாஸிநம் ।
அதி⁴காநுக்³ரஹம் ரக்ஷம் க்ரு’ஷ்ணம் வந்தே³ ஜக³த்³கு³ரும் ॥ 18॥
நாரஸிம்ஹ தா³ருணாஸ்யம் க்ஷீராம்பு³தி⁴நிகேதநம் ।
வீராக்³ரேஸரமாநந்த³ம் க்ரு’ஷ்ணம் வந்தே³ ஜக³த்³கு³ரும் ॥ 19॥
அச்யுதம் கச்ச²பாகாரமுஜ்ஜ்வலம் குண்ட³லோஜ்ஜ்வலம் ।
ஸச்சிதா³நந்த³வீர்யாட்⁴யம் க்ரு’ஷ்ணம் வந்தே³ ஜக³த்³கு³ரும் ॥ 20॥
(ஸச்சிதா³நந்த³ரூபேஶம்)

ஜநார்த³நம் க⁴நாகாரம் ஸநாதநதமம் விபு⁴ம் ।
விநாயகபதிம் நாத²ம் க்ரு’ஷ்ணம் வந்தே³ ஜக³த்³கு³ரும் ॥ 21॥
உபேந்த்³ரமிந்த்³ராவரஜம் கவீந்த்³ரநுதவிக்³ரஹம் ।
கவிம் புராணபுருஷம் க்ரு’ஷ்ணம் வந்தே³ ஜக³த்³கு³ரும் ॥ 22॥
ஹரிம் ஸுராஸுரநுதம் து³ராலோகம் து³ரீக்ஷணம் ।
பரேஶம் முரஸம்ஹாரம் க்ரு’ஷ்ணம் வந்தே³ ஜக³த்³கு³ரும் ॥ 23॥
ஶ்ரீக்ரு’ஷ்ணம் கோ³குலாவாஸம் ஸாகேதபுரவாஸிநம் ।
ஆகாஶகாலதி³க்³ரூபம் க்ரு’ஷ்ணம் வந்தே³ ஜக³த்³கு³ரும் ॥ 24॥
க்ரு’ஷ்ணஸ்தோத்ரம் சதுர்விம்ஶமேதத் ஸந்நாமக³ர்பி⁴தம் ।
ய: படே²த் ப்ராதருத்தா²ய ஸர்வபாபை: ப்ரமுச்யதே ॥ 25॥

2 sanskritdocuments.org



ஶ்ரீக்ரு’ஷ்ணசதுர்விம்ஶதிஸ்தோத்ரம்

க்ரு’ஷ்ணாய வாஸுதே³வாய ஹரயே பரமாத்மநே ।
ப்ரணதக்லேஶநாஶாய கோ³விந்தா³ய நமோ நம:॥ 26॥
இதி ஶ்ரீக்ரு’ஷ்ணசதுர்விம்ஶதிஸ்தோத்ரம் ஸம்பூர்ணம் ।

